
						Vikikaynak, özgür kütüphane

					

					


					
					
					Bu sayfa istinsah edilmiş

Dûr olub evvel göñülden kayd-ı cân hırmân ile

Çâk çâk olsun tenim tîg-ı gam-ı devrân ile

Dil esîr-i mihnet olsun firkat-i cânân ile

Şöyle bî-tâb et ilâhî cismimi hicrân ile

Kim desin gördükçe hâlim yâr hayf agyâr hayf

Şerh-i hâlim gamze-i ser-mest-i pür-hâbındadır

Merhem-i zahm-ı derûnum tîg-ı pür-tâbındadır

Dârû-yı cism-i za'îfim mevc-i zehr-âbındadır

Haste-i aşkım hayâtım çeşm-i bî-tâbındadır

Derd-i dil mühlik tabîb-i derd-i dil bîmâr hayf

Eyledi bir zerre * Ekrem * dâg-ı sînemden bürûz

Kıldı yekser âlemi dûzah gibi pür-tâb u sûz

Âh u zâra vakfolup bî-çâre dil her şâm u rûz

Eyledi îkaz nâlem fitne-i haşrı henûz

Olmadı çeşm-i ümîdim * Nâmıkâ * bîdâr hayf

Tahmîs-i gazel


Şu'le-rîz-i dag-ı hicrân oldugum demdir bu dem

Aşkla berk-i fürûzân oldugum demdir bu dem

Bâd-veş berçîde-dâmân oldugum demdir bu dem

Peyrev-i ömr-i şitâbân oldugum demdir bu dem

